
e Savorre subijéktura si musajutne.
e Den pen ivafe 10 punktura.
e E butaqo vaxt si 3 ore.

O JEKHTO SUBIJEKTO 32 punktura

Del pes o téksto:

O Gabriel Stojka biandés pes kaj 28 oktobro 1975, and-o fororro Mécin andar o zudéco Tulcea,
pesqi daj isindoj i Maria Moise, thaj pesqo naturalo dad isi lesqe panda bizanglo. Pesqe daja sasas les te
arakhel la palal so o Gabriel Stojka prandizisanilo thaj rodindas la ka-e ispidimata pesqe rromnéqge. Vov si o
korkorro andar kodola efta phrala, e saves lengi daj dias les ka-o kher ¢havorrenge. Avdives, o Gabriel
Stojka patal kaj, 3i kaj agor, laqi decizia arakhlas les kabar ¢ nasulimata e phuvage, kodolesqe resldsas nasul
kana achilasas khere.

O Gabriel Stojka kerdis kaj i Tulcea e anglutne star klase (kaj i Generalo Skola o gin 2, maskar e
bersa 1982-1986), e gimnaziala klase - k-i Generalo Skola o gin 2 (1986-1990) vi e licevosqge klase - ka-0
Skolutno Industrialo Metalurgiko Grupo (1994-1999). 3i kaj 18 bersa, kadava 3ivdis anda institucionalo
sisttmo, palal, vov sas mukhlo pa droma, isindoj tangirdo te sovel jekh kurko p-e skamina andar e
azukaripnasqi sala arakhli and-i gara e sastrutne dromenqi e Tulceafar, than kaj vov si arakhlo kafar
varesave voluntard e Baptistikane Khangerdqe. Kadjal, vov avel and-e edukaciaqe programura e Fondaciaqi
,Baxt” thaj, palal, liel pesqe buti sar magazinéro $kolutne lilenqo kaj o Skolutno Zudecosqo Inspektoréto
Tulcea. Kathe, sasas les i okazia te arakhel ka6ar i inspektorka va$ rroma, i Alina Pddeanu, palal o $ajutnipen
te siklol i xasardi pesqi dajutni ¢hib thaj, kadjal, o Gabriel Stojka avel, maskar 2-19 julio 2002, ka-e
themutne milajesqe kursura e rromane ¢hibage vi e metodikaqe siklaripnasqi kadale ¢hibdqo thavdine ka-0
Lacul Sarat (O Londo Talo, o zudéco i Braila), organizisarde vi koordinisarde katar o prof. Gheorghe Sarau,
khethanes e Ministeroga e Edukaciaqo thaj e Rodipnasqo vi e azutipnaga dino katar UNICEF.

O Gabriel Stojka kerel panda jekh phird, arakhel kathe palal o isipen jekhe strukturaqo va$ o
anglokeripen e institutorurengo — le siklarnenqo rromane ¢hibaqe kaj universitaro nivelo thaj, maskar e bersa
2001-2005, si studento k-o Departaménto CREDIS va$ putardo siklovipen dural andar i Universitéta
Bucuresti, liindoj pesqe diploma anda junio 2005, e butica ,,Nasterea si botezul. Practici si obiceiuri la
rromi din perioada copilariei” [O biandipen vi o bolipen. Praktike thaj acara kaj rroma andar i perioda e
¢havorripnasqi].

Andar 2002, kaj jekh bers$ palal so vov resldsas studénto ID, o Gabriel Stojka inkerel ore rromane
¢hibaqe, sar siklarno kaj o kurso kalifikaciaqo, k-i Generalo Skola o gin 3 andar i Tulcea, tha’ kerel vi but
nevutne aktivitétura and-o $kolutno jekhipen vi and-0 thanutno komunitéto andar i Tulcea, e rromane
siklovnenca, buti savi ingerel kaj lesqo akharipen, kerdo katar o baredéri ¢ Municipiosqo i Tulcea, o raj o
Mocanu Constantin, and-o ber§ 2004, sar konsiléro vas e rromenqge puchimata, xatdrel pes, paralelone
¢handesBe pesqe didaktikane butiga. Andar kadaja pozicia, vov resel te del vast kaj o inkldvipen po bute
katedrenqo rromane ¢hibaqe and-e skole e Tulceage, te aven line sastipnasqe mediatorura kaj i Dirékcia vas i

Asisténcia vi e Socialo Arakhipen, kadaja kerindoj pes vi e azutipnaga e themutne formatorurenqo and-i
sanitaro mediacia - e rromane terne: i Mariana Buceanu thaj o Titi Radulescu — solduj kabar i Romani Criss.

O Gabriel Stoica odarel, sa kadjal, o jekhto ansamblo e rromane tradicionalone khelimatenqo -
“Phralipen” -, kerdo andar rromane ternorre thaj terne, e savenca liel rig kaj thanutne, themutne vi
maskarthemutne festivalura thaj konkursurd, liindoj importanta thana. Jekh aver than afirmaciaqo sas, sar
ekzemplo, i Parada e rromane tradicionalone phiravipnasqo vi e khelipnasqo, andar e e milaja e berSenqe
2006 thaj 2007 kaj Costinesti. Xatarel pes, and-i perioda e bersenqi 2004-2008, kozom sas vi konsiléro e
barederiesqo e Municipiosqo Tulcea, o Gabriel Stojka dias vast kaj but rromenge familie k-asti te lien socialo
khera, butaqe thana, sigalo lovenqo vastdinipen, sa kadjal, vov sas pasal e dajale asisténturd, saven sasas len
anda godorvalipen c¢have, dias svaturd k-e rromane familie sar e rromane ternorre thaj e terne te 3an te
sikloven k-0 licevo vaj k-i profesionalo $kola, ka-i fakultéta, thodds o phiko kaj e rromane sikldvne vi e
studeéntura te lien stipéndie.

O Gabriel Stojka, nevarindoj vi po dur, kerel, and-o bers 2007, o Grupo vas$ e iniciative le rromane
ternenqe e TulceaBar, sa kadjal, liel pes, berSutnes — astarindoj andar 2008, sar organizatoro e Zudecosqi
olimpiadaqo e rromane ¢hibiqi, e Zudecosqo konkursosqo palal i istoria vi e tradicie le rromenge. Tha’ o
Gabriel Stojka na ac¢havel pes kathe, vov buxlarel pesqe o anglekeripen vi o lacharipen e 3anglimatenqo kaj o
lévelo e uprutne sikldripnasqo, avilindoj, maskar e bersa 2006-2009, kaj i Fakultéta palal i Psihologia andar i
Ekologikani Universitéta andar Bucuresti (agorutne ekzamenoca anda ,,psihologia”, i sésia 2009). Andar o
bers 2007, paruvel o than katar i Skola o gin 3 Tulcea k-i Profesionalo Skola ,,.Danubius” andar sakodova
foros, kaj vi avdives siklarel, tha’, sajekhe vrama0e, astarindoj andar o ber§ 2008 thaj 3i akana, o Gabriel
Stojka si vi $kolutno inspéktoro le rromenqo kaj o Skolutno Zudecosqo Inspektorato Tulcea. Vov rodel te
opreinkerel pesqe e gradurd andar siklaripen (anda 2010 — definitivato, and-o ber§ 2017 - o 1I-to grado, palal,
and-o 2021, vi o I-to grado).

Kodobor but si Zutisardo o Gabriel Stojka ka-o thanutno nivélo dikhlds pes and-o milaj e bersesqo
2014, kana vov kerdads ni jekhe dosaca i Themutni olimpiada e rromane ¢hibaqi ka-i Tulcea. Dikh, vi
kadalafar, vov sas akhardo kabar o Ministero e Edukaciago, astarindoj andar 2015, sar o secretaro e
Themutne olimpiadaqo e rromane ¢hibaqi.

Manus losalo, azukdralo lachesfe, zumavalo, o Gabriel Stojka sikavel kaj na si lesge téme bi te aven
la¢harde/ agordine lesBar!

Xramosaren savo si o titulo, o autoro thaj o mesazo le tekstosqo din omaj opre!

6 punktura
Arakhen e sinonimura vas e alava: zutisardds, akharipen, biandds pes, opreinkerel.
4 punktura
Roden thaj xramosaren, andar o dino téksto, trin sarnavna/ pronombrura! Xramosaren savo Si
lenqo falo thaj lenqo kezo. 6 punktura
Roden thaj xramosaren, andar o dino teksto, duj rromane buxle pasnavna/ adzektivura.
Xramosaren k-0 savo komparaciago grado si von. 4 punktura
Roden thaj xramosaren, andar o dino téeksto, trin paskernavna/ adverbura! Xramosaren savo si
lenqo falo. 6 punktura
6. Roden thaj xramosaren, andar o dino téksto, trin kernavnd/ vérbura save si ka-jekh bizenutno
modo. Xramosaren k-e savo modo si von. 6 punktura

O DUJTO SUBIJEKTO 58 punktura
1. Ambolden gazikanes e anglutne duj alineatura andar o téksto din omaj opre!
18 punktura
2. Nakhaven i kernavni/ o vérbo ,,avel — a veni” ka-e savorre zenutne modura! 12 punktura
3. Keren jekh propozicie e alavega ,,naj” thaj aver e vortogramaga ,,na-i”. 6 punktura
4. Thon/ Nakhaven i sarnavni/ o pronombro ,,kadava” ka-e savorre kézura ka-0 jekhipen.
6 punktura
5. Ambolden and-i rromani ¢hib! 16 punktura
a) Fratele prietenului meu ar dori sa studieze la una dintre cele mai bune universitati din tara.
b) Editia de anul acesta a Olimpiadei Nationale de Limba Rromani se va desfasurara in orasul
Targu Jiu, in perioada 15-18 aprilie 2026.
C) In Romania, elevii rromi vorbesc mai multe dialecte, insi la scoald ei invatd limba rromani
comuna.
d) Daca doresti sa vii cu mine in excursie, iti voi plati eu toate cheltuielile de transport, cazare si
vizitele la obiectivele turistice renumite.

